
ТАҚРИЗ
ба автореферати Ҳукматов Давлатҷон Ҷамшедович дар мавзуи 

«Рушди низоми назорати дохилй дар раванди идоракунии фаъолияти 
корхонаҳои кишоварзй» (дар мисоли Ҷумҳурии Тоҷикистон), ки барои 
дарёфти дараҷаи илмии номзади илмҳои иқтисодӣ аз рӯйи ихтисоси 
08.00.08 - Баҳисобгирии муҳосибӣ ва аудит пешниҳод шудааст.

Муҳиммияти мавзуи интихобшудаи таҳқиқ аз он бармеояд, ки масъалаи 
ташкили назорати дохилй ҳамчун сохтори мукаммал дар низоми идоракунии 
корхонаҳои кишоварзй назар ба корхонаҳои дигар соҳаҳои иқтисодиёт аҳамияти 
бештар дорад, зеро шароити табиию иқлимӣ ва хусусиятҳои техникию 
технологии истеҳсолот ба самаранокии истеҳсолоти кишоварзй таъсири бештар 
мерасонанд. Бо назардошти муҳим будани мушкилоти ташаккул ва такмил 
додани назорати дохилй ҳамчун унсури зарурии низомии доракунии корхонаҳои 
кишоварзй, таҳқиқоти илмй дар ин самт саривақтӣ мебошад.

Бо вуҷуди таҳқиқоти фаровон оид ба омӯзиши ҷанбаҳои назариявӣ, методӣ 
ва амалии ташкил ва рушди назорати дохилй, таҳқиқи муфассали масъалаҳои 
ташаккул ва рушди низоми назорати дохилй дар корхонаҳои кишоварзй ҳанӯз 
ҳам кофӣ нест. Таҳқиқоти анҷомшуда бо фарогирии ҷанбаҳои назариявй, 
методологӣ, методӣ ва амалии ташаккул ва такмили назорати дохилй дар 
корхонаҳои кишоварзии ҷумҳурӣ аз таълифоти қаблан дар ин самт сурат 
гирифта фарқ мекунад.

Дар автореферат зарурати назорат дар низоми идоракунии корхона 
тавассути омӯзиши равандҳои таҳаввули он дар алоқамандӣ бо дигар вазифаҳои 
идоракунӣ, аз ҷумла бо баҳисобгирии муҳосибӣ асоснок карда шудааст. 
Муаллиф хусусиятҳои ташкили назорати дохилиро дар корхонаҳои кишоварзй 
бо назардошти хусусиятҳои технологии раванди истеҳсоли маҳсулоти 
кишоварзй ошкор намуда, тавсия кардааст, ки дар низоми идоракунии 
корхонаҳои кишоварзй хадамоти назорати дохилй таъсис дода шавад.

Раванди буҷетикунонй ҳамчун унсури низоми назорати дохилй ва воситаи 
муҳими такмили мелодии он дар корхонаҳои кишоварзй арзёбй гардида, 
дастурҳои амалӣ ва тавсияҳо оид ба такмили методикаи назорати дохилй дар 
корхонаҳои мазкур, методикаи арзёбии сифат ва самаранокии назорати дохилй 
дар низоми идоракунии корхонаҳои кишоварзй таҳия ва пешниҳод шудаанд.



Автореферат фарогири фарзияи илмиест, ки дар шароити муосири рушди 
муносибатҳои бозорӣ идоракунии фаъолияти корхонаҳои кишоварзй мураккаб 
мегардад ва ин дар навбати худ, ба мураккабшавии низомҳои идоракунии онҳо 
боне гардида, назорати дохилй воситаи асосии таҳияи сиёсат ва қабули қарорҳои 
таъминкунандаи амалкунии муътадили корхона ва ноилгардии ҳадафҳои он 
ҳамчун унсури муҳим дар раванди идоракунии фаъолияти корхонаҳои 
кишоварзй ба баланд шудани самаранокии фаъолияти онҳо мусоидат мекунад.

Унвонҷӯ дар натиҷаи омӯзиши фаъолияти якчанд корхонаҳои кишоварзии 
шаҳри Ҳисор, ноҳияи Рӯдакй ва вилояти Хатлон ба хулосае омадааст, ки дар 
корхонаҳои кишоварзй низоми назорати дохилй чун вазифаи муҳими идоракунй 
ҳоло комилан ташаккул наёфта, дар аксар корхонаҳои кишоварзии таҳқиқшуда 
аслан низоми назорати дохилй вуҷуд надорад. Дар чанде аз корхонаҳои 
таҳқиқшуда танҳо баъзе унсурҳои он амал мекунанд, ки байни ҳам дар мувофиқа 
нестанд. Яке аз чунин унсурҳои низоми назорати дохилй дар корхонаҳои мазкур 
баҳисобгирии муҳосибӣ мебошад, ки дар доираи он иттилооти барои назорат 
зарурй ташаккул меёбад. Лекин дар ин корхонаҳо танҳо баҳисобгирии 
муҳосибии молиявй бурда мешавад, назорат ва идоракунии хароҷот дар доираи 
фаъолияти хадамоти муҳосибй ба таври муносиб ба ҷо оварда намешавад, баъзе 
вазифаҳои назорати дохилй (чун назорати ташаккули арзиши аслии маҳсулот, 
арзёбии он) аз ҷониби кормандони муҳосибот иҷро карда мешаванд.

Муаллиф вобаста ба мавзуи таҳқиқ дар умум 17 мақолаи илмй таълифу 
интишор кардааст, ки 6 адади он дар маҷаллаҳои тақризшавандаи шомили 
феҳристи КОА-и назди Президента Ҷумҳурии Тоҷикистон ба табъ расидаанд.

Чуноне ки аз номи автореферат дида мешавад, натиҷаҳои таҳқиқотро 
корхонаҳои кишоварзии ҷумҳурӣ новобаста аз шакли моликияташон истифода 
бурда метавонанд.

Илова ба пешравиҳои дар автореферат ҷойдошта, чунин ба назар 
мерасад, ки баъзе мавридҳо аз назари муаллиф дур мондаанд:

1. Аз мутолиаи автореферат маълум гардид, ки муҳаққиқ зимни 
таҳияи автореферат ба истифодаи барномаҳои компютерии баҳисобгирии 
муҳосибӣ диққат зоҳир накардааст. Аз ин рӯ хуб мешуд, ки муҳаққиқ 
корбурди барномаи мазкурро дар автореферат дарҷ мекард.

2. Дар автореферат баъзе хатогиҳои техники, услубӣ ва имлоӣ дида 
мешавад.

Ин эродҳо хусусияти тавсиявй дошта, ба ҳусну арзиши кор таъсир 
намерасонанд. Бо боварй гуфтан мумкин аст, ки автореферата диссертатсияи 
Ҳукматов Давлатҷон Ҷамшедович дар мавзуи «Рушди низоми назорати дохилй 
дар раванди идоракунии фаъолияти корхонаҳои кишоварзй (дар мисоли 
Ҷумҳурии Тоҷикистон)» аз кори мукаммалу анҷомёфта будани он гувоҳӣ 



медиҳад. Автореферат ба ҳамаи талаботи санадҳои меъёрӣ, аз ҷумла “Тартиби 
додани дараҷаҳои илмӣ” (Қарори Ҳукумати Ҷумҳурии Тоҷикистон аз 30.06.2021, 
№267) ҷавобгӯ мебошад. Чунин меҳисобем, ки муаллифи кор сазовори дарёфти 
дараҷаи илмии номзади илмҳои иқтисодӣ аз рӯйи ихтисоси 08.00.08 - 
Баҳисобгирии муҳосибӣ ва аудит мебошад.

